
KENYATAAN MEDIA 

RANG UNDANG-UNDANG PERIKANAN (PINDAAN) 2019 

1. Akta Perikanan 1985 [Akta 317] merupakan Akta yang berkaitan 

dengan perikanan, termasuk pemuliharaan, pengurusan dan 

pemajuan penangkapan ikan dan perikanan kelautan dan muara, di 

perairan perikanan Malaysia, dengan penyu dan penangkapan ikan 

di sungai dalam Malaysia dan dengan perkara yang berkaitan atau 

yang bersampingan dengannya. 

 

2. Rang Undang-Undang Perikanan (Pindaan) 2019 telah pun 

diangkat untuk bacaan kali pertama di Mesyuarat Kedua, Penggal 

Kedua, Parlimen Ke-14 pada hari ini. 

 

3. Secara amnya, Rang Undang-Undang Perikanan (Pindaan) 2019 

digubal bagi mencapai 3 objektif utama seperti berikut: 

 
i. Industri penangkapan ikan dapat dikembangkan di laut lepas 

(high seas) dan lesen seperti tangkapan tuna boleh dikeluarkan 

secara sah di bawah undang-undang Malaysia. Ini selari 

dengan usaha mematuhi instrumen antarabangsa. 

ii. Menggalakkan rakyat Malaysia menceburi industri 

penangkapan ikan di laut lepas untuk meningkatkan hasil 

negara.  

iii. Meningkatkan kadar denda bagi kesalahan di bawah Akta 317 

sebagai langkah pencegahan bagi membanteras 

pencerobohan vesel-vesel penangkapan ikan asing dan 

mematuhi resolusi antarabangsa yang ditetapkan supaya 

dapat melindungi sumber perikanan yang terancam dan 

ketirisan sumber. 

 

4. Melalui pindaan Akta ini, Kementerian Pertanian dan Industri Asas 

Tani mampu meningkatkan kadar denda bagi kesalahan di bawah 

Akta Perikanan 1985 bagi tujuan pengawalan dan pengawalseliaan 

yang lebih efektif terhadap pengurusan sumber perikanan marin.  

 

5. Ketirisan hasil perikanan laut dalam yang boleh mencecah sehingga 

RM1.8 bilion setahun juga dijangka dapat dikurangkan. Di samping 

itu, Kementerian juga mensasarkan potensi pendaratan tuna 

sebanyak 30,000 tan metrik setahun dengan nilai RM300 juta, hasil 

daripada pelesenan penangkapan tuna di perairan antarabangsa. 

